
						維基文庫，自由的圖書館

					

					


					
					
					此页尚未校对




　〈鑑爭致諸門下平章賈似道欲殺直臣辰翁廷對謂濟邸無後可痛忠良𢦤害可傷風節不競可憾雖忤〉

　〈賈意而理宗嘉之寘丙第以親老俯就贛州濂溪書院山長後萬里薦辰翁宜居史舘叅政王爚賛之尋〉

　〈攺臨安敎授萬里以叅政兼漕節鎭太平辟爲江東漕幕知院馬似道署辰翁主管尚書禮部架閣文字〉

　〈陳宜中薦除史舘檢閱辭又除太學博士攺臨江軍事宋亡辰翁遂託方外歸辰翁天性純至事母孝寡〉

　〈嗜欲書史外無他嗜好子尚友亦能文吳澂評其父子之文謂辰翁奇詭變化尚友浩瀚演迤皆能成一〉

　〈家之言有湏溪集百卷行世見吉安志〉彭呂〈景望吉安泰和人㓜孤力學以明經起爲濂溪書院〉

　〈敎諭元兵䧟贛州呂不屈入廣從文天祥赴難死見郡舊志〉

元伯篤魯丁〈蒙古人至正中爲達魯花赤時豪右武斷蹊田奪牛因獄爲市廉得之悉裁以法不〉

　〈數月令行禁止因嘆曰吾民幸知向背不進之以禮樂未善也卽飭學舍延師儒養育士𩔖闡明敎化俗〉

　〈亦少變〉全普庵撒里〈子仁高昌人至正十三年以行省叅政總管贛州繩下有道政平訟〉

